
				এই পাতাটির মুদ্রণ সংশোধন করা প্রয়োজন। 
প্ৰথম পরিচ্ছেদ। କିତ
---. o
দিলেন। স্বল্পকাল মধ্যে ছয়জন সশস্ত্ৰ পাঠান ঘটনাস্থলে উপস্থিত হইল। আলিম সা অঙ্গুলি সঙ্কেতে গণেশকে দেখাইয়া দিয়া আদেশ করিলেন, “এই ব্যক্তিকে ধৃত করিয়া কারাগারে নিক্ষেপ কর ।”
প্রহরীরা অগ্রসর হইল । গণেশ হস্ত আন্দোলনে অগ্রসর হইতে তাহাদিগকে নিষেধ করিয়া বালিকার দিকে ফিরিলেন। বালিকা তখনও ভূপৃষ্ঠে লুটাইতে ছিল । গণেশ নারায়ণ বলিলেন, “আর কেন ধূলায় গড়াগড়ি দিতেছ ? উঠ, উঠিয়া দাড়াও, মা ।”
বালিকা উঠিবার চেষ্টা করিল ; কিন্তু তাহার বসন ছিন্ন ভিন্ন—অঙ্গ ঢাকিয়াও ঢাকা পড়িল না ; তখন সে লজ্জায় সঙ্কুচিত হইয়া আবার শুইয়া পড়িল । তদ ষ্টে গণেশ নারায়ণ বালিকার পরিধানার্থ স্বীয় উষ্ণাষ প্ৰদান করিলেন। বালিকা তদ্মারা কোন রকমে দেহ আবরণ করিয়া গণেশ নারায়ণের পিছনে আসিয়া দাড়াইল । ,
বালিকা অসামান্য সুন্দরী । বয়স চতুর্দশ বৎসর মাত্র। রূপ যৌবন কিছুই আজ ও ফুটে নাই। না ফুটিলেও কমল-কোরকের ন্যায় বালিকা অতি সুন্দর। এই সৌন্দৰ্য্যরাশি উপভোগ করিতে পারিল না ভাবিয়া আলিম সা ক্ৰোধে গৰ্জিতে “লাগিল ; এবং সৈনিকদের

